
 

 

 

 

 

 

 

 

 

 

 

 

 

 

 

 

REUNIÓN DA COMISIÓN 4ª, EDUCACIÓN

E CULTURA
 

Día: 25.04.2019        Hora: 10:30



A Comisión 4ª, Educación e Cultura, da que vostede forma parte, reunirase o próximo 
día 25 de abril de 2019, ás 10:30 horas, no pazo do Parlamento.

A orde do día é a seguinte :

Punto 1. Comparecencia

1.1 48835 (10/CPC-000103)
Dirección Xeral de Relacións Institucionais e Parlamentarias
Do secretario xeral de Política Lingüística, por petición propia, para 
informar das actividades de promoción e dinamización da lingua galega
Publicación da iniciativa, BOPG n.º 458, do 09.04.2019

Punto 2. Preguntas

2.1 47666 (10/POC-007560)
Grupo Parlamentario do Bloque Nacionalista Galego
Rodil Fernández, Olalla e 5 máis
Sobre a garantía pola Xunta de Galicia da acreditación do coñecemento da 
lingua galega por todo o profesorado de educación secundaria e da Escola 
Superior de Arte Dramática, ou, se é o caso, as medidas previstas ao 
respecto
Publicación da iniciativa, BOPG n.º 446, do 21.03.2019

2.2 48641 (10/POC-007717)
Grupo Parlamentario dos Socialistas de Galicia
Álvarez Martínez, Luis Manuel e Burgo López, María de la Concepción
Sobre as razóns da redución nun 32,1 % no ano 2018 do orzamento inicial 
do programa 423B "Prevención do abandono escolar", a opinión da � �
Consellería de Educación, Universidade e Formación Profesional respecto 
da atención das necesidades existentes coa cantidade executada e, se é o 
caso, a xustificación do aumento desta para o ano 2019 nun 72,61 %
Publicación da iniciativa, BOPG n.º 458, do 09.04.2019

2.3 48763 (10/POC-007739)
Grupo Parlamentario de En Marea
Chao Pérez, Luca e Cuña Bóveda, María de los Ángeles
Sobre a xestión do Goberno galego en relación co sector das artes 
escénicas
Publicación da iniciativa, BOPG n.º 458, do 09.04.2019



O que lle comunico para o seu coñecemento e a súa convocatoria á devandita reunión.

Santiago de Compostela, 16 de abril de 2019

Antonio Mouriño Villar
Presidente da Comisión

Solicítolle, consonte o disposto no artigo 143 do Regulamento da Cámara, a 

comparecencia a petición propia -ante a Comisión 4 de Educación e Cultura-

do secretario xeral de Polltica Lingüistica, para informar "das adilvidades de 

promoción e dinamización da II ngua galega". 

Santiago de Compostela, 

A directora xeral de Relacións Institucionais e Parlamentarias 

(ASINADO DIXITALMENTE) 

a 

Sr. presidente do Parlamento de Galicia 

Grupo Parlamentario do Bloque Nacionalista Galego

Rodil Fernández, Olalla e 5 máis

Sobre a garantía pola Xunta de Galicia da acreditación do

coñecemento da lingua galega por todo o profesorado de

educación secundaria e da Escola Superior de Arte Dramática,

ou, se é o caso, as medidas previstas ao respecto

Publicación da iniciativa, 446, 21.03.2019



       

 

 

 

 

 

 

 

 

 
  

OFICINA PARLAMENTAR 

Parlamento de Galiza 

Rúa do Hórreo, s/n. Tel. 0034 981 551 545 

Fax. 0034 981 551 420. Fax prensa: 0034 981 551 421 

gp-bng@parlamentodegalicia.gal 

15702 Santiago de Compostela 

Galiza 

Á Mesa do Parlamento 

Olalla Rodil Fernández, Luis Bará Torres, Ana Pontón Mondelo, Xosé Luis 

Rivas Cruz, Montserrat Prado Cores e Noa Presas Bergantiños, deputadas e 

deputados do Grupo Parlamentar do Bloque Nacionalista Galego (BNG), ao abeiro 

do disposto no Regulamento da Cámara, presentan a seguinte Pregunta para resposta 

oral na Comisión 4ª, sobre o cumprimento da normativa vixente en materia de 

competencias lingüísticas para o acceso á función pública así como a garantía dos 

dereitos lingüísticos das galegas e dos galegos. 

 

A Mesa pola Normalización Lingüística fixo pública a recepción de diversas 

queixas a través da Liña do galego que advirten da vulneración por parte da Xunta de 

Galiza da súa propia normativa ao non lle exixir ao profesorado de secundaria e da 

ESAD acreditar o seu coñecemento da lingua galega. 

Segundo a información publicada pola Mesa pola Normalización Lingüística 

estaríamos a falar de persoas que están a traballar como profesorado de secundaria que 

non contan con certificado de validación do seu coñecemento da lingua galega e que 

tampouco fixeron proba específica de galego antes de opositar.  

De igual maneira, na Escola Superior de Arte Dramática (ESAD), estaría a 

impartir aulas profesorado que, non contando no seu acceso á docencia con certificado 

de coñecemento da lingua galega, tampouco o tería obtido no prazo máximo 

estabelecido pola normativa vixente –dous anos.  

Acreditar o coñecemento e uso con corrección e fluidez do galego por parte do 

persoal público, especialmente no ámbito educativo, é unha condición indispensábel 

para garantir os dereitos lingüísticos das galegas e galegos así como para o proceso de 

OFICINA PARLAMENTAR 

Parlamento de Galiza 

Rúa do Hórreo, s/n. Tel. 0034 981 551 545 

Fax. 0034 981 551 420. Fax prensa: 0034 981 551 421 

gp-bng@parlamentodegalicia.gal 

15702 Santiago de Compostela 

Galiza 

normalización da lingua propia. É obriga, así mesmo, da Xunta de Galiza velar polo 

respecto escrupuloso dos devanditos dereitos.  

 

Por todo o exposto formúlanse as seguintes preguntas para resposta oral na 

Comisión 4ª: 

- Ten garantido a Xunta de Galiza que todo o profesorado de secundaria e da 

ESAD, de acordo co estabelecido na lexislación vixente, conta coa debida acreditación 

do coñecemento da lingua galega? 

- De non ser aí, que medidas prevé adoptar ao respecto? 

- Cre a Xunta que o coñecemento e uso da lingua galega é unha cuestión 

secundaria ou ornamental no acceso á función pública? 

 

Santiago de Compostela, 12 de marzo de 2019 

 

Asdo.: Olalla Rodil Fernández 

Montserrat Prado Cores 

Luis Bará Torres 

Noa Presas Bergantiños 

Xosé Luis Rivas Cruz 

Ana Pontón Mondelo  

Deputadas e deputados do G.P. do BNG 

Asinado dixitalmente por: 

 

Olalla Rodil Fernández na data 12/03/2019 18:20:47 

 

María Montserrat Prado Cores na data 12/03/2019 18:20:52 

 

Ana Pontón Mondelo na data 12/03/2019 18:20:53 

 

Xose Luis Rivas Cruz na data 12/03/2019 18:20:55 

 

Noa Presas Bergantiños na data 12/03/2019 18:20:56 

 

Xosé Luis Bará Torres na data 12/03/2019 18:20:57 

Reunión da Comisión 4ª, Educación e Cultura

Día: 25.04.2019        Hora: 10:30

Orde do día

 

 

2.2 48641(10/POC-007717)

Grupo Parlamentario dos Socialistas de Galicia

Álvarez Martínez, Luis Manuel e Burgo López, María de la

Concepción

Sobre as razóns da redución nun 32,1 % no ano 2018 do

orzamento inicial do programa 423B "Prevención do abandono

escolar", a opinión da Consellería de Educación, Universidade

e Formación Profesional respecto da atención das necesidades

existentes coa cantidade executada e, se é o caso, a

xustificación do aumento desta para o ano 2019 nun 72,61 %

Publicación da iniciativa, 458, 09.04.2019



 
 

 
Rúa do Hórreo, s/n, Parlamento de Galicia. 15702 SANTIAGO DE COMPOSTELA 

Tlf: 981 551 530 · gp-socialista@parlamentodegalicia.es 

Á Mesa do Parlamento 

 

 

Luís Manuel Álvarez Martínez e María Concepción Burgo López, deputado e 

deputada pertencentes ao Grupo Parlamentario dos Socialistas de Galicia, ao 

abeiro do disposto no artigo 152 do Regulamento da Cámara, presentan ante esa 

mesa a seguinte pregunta para a súa resposta oral na Comisión 4ª. 

 

Na memoria dos orzamentos da Consellería de Educación, Universidade e 

Formación Profesional para o ano 2018 pódese ler que o programa 423B 

Prevención do abandono escolar, trata de atender a necesidade existente de 

incrementar o número de titulados en formación postobrigatoria, sobre a 

necesidade recoñecida de que é necesario formar unha cidadanía máis e mellor 

formada. 

 

Tamén se recoñece, axeitadamente a xuízo deste grupo parlamentario, que para 

abordar a diminución do abandono escolar, é necesario incrementar a porcentaxe 

de xente nova que remata o nivel educativo da Educación Secundaria Superior. 

  

As propostas articúlanse ao redor de catro amplos ámbitos de actuación: as 

administracións educativas; os centros educativos e o persoal docente; as 

administración locais, as familias e os mozos e mozas que abandonaron o sistema 

educativo sen ter obtido un título de educación secundaria obrigatoria ou post-

obrigatoria, e o contorno laboral, tendo previstas as seguintes actuacións 

estratéxicas: 

 

1.  Realizar actuacións destinadas a compensar as dificultades do alumnado 

para diminuír o abandono escolar prematuro e incrementar, por tanto, o 

éxito escolar. 

 

2.  Fomentar a participación dos centros educativos na convocatoria de 

contratos-programa coa finalidade de lograr unha educación de calidade 

para todo o alumnado, desenvolver ao máximo posible as súas 

potencialidades, buscar a excelencia. 

 

3.  Promover accións no campo da orientación educativa que establezan liñas 

de reforzo necesarias para reverter o fracaso escolar e/ou o escaso aprecio 

pola aprendizaxe incidido no aumento da motivación e autoestima. 

 

4.  Desenvolver medidas de apoio e reforzo educativo. 

Rúa do Hórreo, s/n, Parlamento de Galicia. 15702 SANTIAGO DE COMPOSTELA 

Tlf: 981 551 530 · gp-socialista@parlamentodegalicia.es 

5. Formación do profesorado para posibilitar a súa intervención no 

coñecemento e aplicación de liñas de atención á diversidade, na procura 

de garantir o éxito educativo de todo o alumnado. 

6. Promover medidas de apoio nas áreas instrumentais e de idiomas. 

 

7. Impulsar un programa de oratoria, que contribúa á mellora das habilidades 

comunicativas orais, ao tempo que favoreza o desenvolvemento das 

seguintes competencias clave: comunicación lingüística, competencias 

sociais e cívicas e sentido de iniciativa e espírito emprendedor. 

 

8. Desenvolver un proxecto de innovación educativa centrado na mellora da 

convivencia escolar, dentro de educonvives.gal. 

 

9. Apoiar aos concellos e asociacións sen fins de lucro para que realicen 

actividades que permitan ás persoas adultas adquirir as súas aprendizaxes 

tanto por medio de actividades de ensinanza, regrada ou non regrada, 

como a través da experiencia, laboral ou en actividades sociais 

 

10. En canto aos resultados que se pretenden conseguir co obxectivo 

estratéxico deste programa de gasto (coa identificación OE 1.5.09) son 

acadar que máis alumnado consiga finalizar con éxito a educación 

secundaria obrigatoria que lle permita continuar estudos en formación 

profesional de grao medio ou continuar estudos no bacharelato, 

contribuíndo a que os mozos e mozas permanezan no sistema educativo 

despois de finalizada a educación obrigatoria. 

 

Pese ao marco teórico deste programa, o certo é que a súa dotación orzamentaria 

e a posterior diminución poñen de manifesto que o compromiso da Consellería 

de Educación, Universidade e Formación Profesional neste ámbito é 

cuestionable. 

 

Así, dunha dotación inicial de 23.122.000 €, fíxose unha modificación 

orzamentaria global que o rebaixou a 14.732.000 € o que supón unha redución do 

36,28 %. Ademais, e pese a presentar un nivel de execución do 100 %,  debemos 

ter en conta que a execución final é un 63,71 % do consignado inicialmente e que 

debemos supoñer que era o que se consideraba necesario. 

 

Por iso o deputado e a deputada que asinan formulan as seguintes preguntas: 

 

1ª) Cal foi o motivo polo que se reduciu un 32,1 % o orzamento inicial do 

programa 423B Prevención do abandono escolar no ano 2018? 

2ª) Considera a Consellería de Educación, Universidade e Formación Profesional 

que coa cantidade executada foron atendidas as necesidades existentes? 

 

3ª) Se a resposta á anterior pregunta é afirmativa, como se xustifica que para o 

ano 2019 este programa conte cun orzamento de 25.429.000 €, cantidade que 

incrementa nun 72,61 % o executado no 2018? 

 

 

Pazo do Parlamento, 3 de abril de 2019 

 

 
Asinado dixitalmente por: 

 
Luis Manuel Álvarez Martínez na data 03/04/2019 17:41:17 

 
Maria de la Concepción Burgo López na data 03/04/2019 17:41:25 

Reunión da Comisión 4ª, Educación e Cultura

Día: 25.04.2019        Hora: 10:30

Orde do día

 

 

2.3 48763(10/POC-007739)

Grupo Parlamentario de En Marea

Chao Pérez, Luca e Cuña Bóveda, María de los Ángeles

Sobre a xestión do Goberno galego en relación co sector das

artes escénicas

Publicación da iniciativa, 458, 09.04.2019



 
 

 
    Á MESA DO PARLAMENTO 

 

Ánxeles Cuña Bóveda e Luca Chao Pérez, deputadas do Grupo Parlamentar de 

En Marea, ao abeiro do disposto no artigo 156 do Regulamento da Cámara, 

presentan a seguinte Pregunta para a súa resposta oral na Comisión 4.ª. 

 

O Consejo Estatal de las Artes Escénicas y de la Música, creado polo Real 

Decreto 497/2010, de 30 de abril de 2010, ten como cometido principal 

favorecer a comunicación, cooperación e intercambio de opinións no ámbito 

das artes escénicas e musicais e dar canle ás peticións e propostas do sector nas 

súas relacións coa Administración Xeral do Estado, permitindo recoller as 

recomendacións dos principais axentes e destinatarios das políticas culturais, e 

facilitando a definición participativa das prioridades nestes ámbitos artísticos. 

Entre os membros hai representantes de asociacións e organizacións do sector 

de ámbito estatal, representantes da administración estatal, autonómica e local 

e unha serie de vogais nomeados polo Ministerio, a proposta do INAEM, entre 

persoas de recoñecido prestixio, experiencia ou especiais coñecementos 

técnicos. 

O día 13 de decembro tivo lugar no Ministerio de Cultura a reunión anual do 

Consejo Estatal, na que se fixo balance do ano 2018 e se presentaron as liñas de 

actuación para o 2019. Fixéronse tamén públicas unha serie de medidas 

importantes para a cultura escénica, como cambios urxentes das políticas 

culturais. Compre salientar o anuncio da elaboración dunha nova Lei de 

funcionamento para o INAEM. Galicia institucionalmente non estivo presente. 

Non asistiu ninguén da Consellería de Cultura, nin da AGADIC. Foi a única 

CCAA sen representación. 

Tamén se considera importante ( como nos traslada un dos vocais experto do 

Consejo Artístico de Teatro, da Comisión executiva e do Consejo de Estado de 

Música e Artes Escénicas), que  “para favorecer o fluído e lóxico mecanismo 

deste sector, encaixar o funcionamento e a consolidación pública da produción, 

creación e distribución das actividades escénicas no marco do sector público, 

basicamente no disposto na Lei 9/2017, de 8 de novembro, de Contratos do 

Sector Público. Fórmulas como S.A., convenios de colaboración ou calquera 

outra medida, deben estar en sintonía co apoio do servizo público de calidade, 

transparente e diverso que prestan unidades de produción e que teñen ademais a 

responsabilidade da representatividade e da imaxe de calidade dun país, como 

son en Galicia, O CDG ou o CCG. 

 

No Parlamento de Galicia presentouse hai dous anos un Anteproxecto de Lei de 

Artes Escénicas que foi esquecido ata o momento actual. Mentres tanto o CDG 

esmorece, a Rede dilúese, O Centro Coreográfico mantén a inercia e a precaria e 

dispersa actividade escénica subsiste en base ás subvencións recortadas nos 

últimos nove anos, única xestión de política escénica en Galicia. Os responsables 

seguen a ser os mesmos. 

 

Por todo o dito, preséntanse as seguintes Preguntas para a súa resposta oral en 

Comisión: 

 

 Cal é o motivo de axenda que impediu que Galicia non estivese presente 

nun marco coma este onde se presentaron ideas e plans para solucionar 

dificultades similares ás que padece a xestión dos procesos públicos na 

área das Artes Escénicas en Galicia? 

 Por que a Dirección da AGADIC non asistiu a esta reunión? 

 Que opina a AGADIC sobre os plans de reforma do INAEM? 

 Cre que estes plans poderían ser aplicados ás súas homólogas unidades de 

produción? 

 Consideran os responsables deste organismo que se están a cumprir as 

responsabilidades e obxectivos que teñen marcados os postos de xestión e 

que estes sexan produtivos e beneficiosos para fortalecer o sector escénico 

galego, o seu dinamismo e a consolidación pública dun teatro nacional 

galego? 

 No centenario da fundación do Conservatorio Nacional da Arte Galega, 

consideran que se lle está a facer xustiza na xestión pública das Artes 

Escénicas aos precursores e insignes desexos dos nosos antergos? 

 Hai algún plan que nos poidan expoñer? 

 Ten pensado a AGADIC conmemorar dita efeméride? 

 Existe o plano estratéxico que debera estar redactado tal e como recollen 

os Estatutos da Axencia, redactados no Decreto 150/2012 de 12 de xullo? 

 

Santiago de Compostela, 4 de abril de 2019. 

 

  Asdo.: Ánxeles Cuña Bóveda 

   Luca Chao Pérez 

   Deputadas do G.P. de En Marea. 

 

 

 

 

 

Asinado dixitalmente por: 

 

María de los Ángeles Cuña Bóveda na data 04/04/2019 17:49:05 

Luca Chao Pérez na data 04/04/2019 17:49:11 

